
ᐱᒋᐊᕐᓂᖓ 
ᑎᐹᖕᒥᒃ ᐊᐅᓚᑦᑎᓂᕐᒧᑦ ᐱᖁᔭᐅᑉ ᐊᕐᕌᒍᑕᒫᑦ ᐅᓂᒃᑳᓕᐊᖑᕙᒃᑐᖅ ᑕᐃᒪᐃᑦᑕᕆᐊᖃᖅᑎᑕᐅᕙᒃᐳᖅ 
ᐋᓐᓂᐊᖃᕐᓇᙱᑦᑐᓕᕆᔨᓪᓗᐊᑕᒧᑦ (CMOH−ᒧᑦ) ᒪᓕᒐᙳᖅᑎᑕᐅᓯᒪᓂᖓᓐᓄᑦ ᓄᓇᕗᒻᒥᐅᑦ ᑎᐹᖕᒥᒃ 
ᐊᐅᓚᑦᑎᓂᕐᒧᑦ ᐱᖁᔭᐅᑉ (TCA−ᖑᓂᕋᖅᑕᐅᒋᓪᓗᓂ). ᑖᓐᓇ ᐅᓂᒃᑲᐅᓯᖅ ᓴᖅᑭᑎᑦᑎᕗᖅ 
ᓇᐃᒡᓕᒋᐊᖅᓯᒪᔪᒥᒃ ᐊᐅᓚᓂᕆᔭᐅᔪᓄᑦ ᐱᓕᕆᐊᖑᓯᒪᔪᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
(ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ) ᑭᒡᒐᖅᑐᐃᔪᒪᓂᕐᒧᑦ ᒪᓕᖕᓂᕆᔭᐅᔪᓂᒃ ᐊᑐᓪᓚᕆᒃᑕᐅᓂᕐᒥᒡᓗ ᑖᔅᓱᒥᖓ  
TCA−ᒥᒃ . ᑖᓐᓇ ᐅᓂᒃᑲᐅᓯᖅ ᐅᑯᐊᒃ ᐊᑯᓐᓂᖓᓐᓅᕗᖅ, ᐄᐳᕈ 1, 2017-ᒥᑦ ᒫᑦᓯ,31, 2018-ᒧᑦ. 
  
ᑕᕝᕚᑭᐅᑉ ᐊᑐᖅᑕᐅᕐᔪᐊᕐᓂᖓ ᓄᓇᕗᒻᒥ ᐃᓱᒫᓗᖕᓇᖅᑐᒻᒪᕆᐅᕗᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. 
ᐅᓇ ᑕᑯᔾᔪᑎᒋᔪᒪᓗᒍ, 2016−ᖑᑎᓪᓗᒍ 16.9%−ᑐᐃᓐᓇᖏᑦ ᑲᓇᑕᒥᐅᑦ ᐊᕐᕌᒍᓖᑦ 12−ᓂᒃ 
ᐅᖓᑖᓂᓘᓐᓃᑦ, ᓄᓇᓖᑦ ᐊᕕᒃᓯᒪᓂᕐᓂ ᓇᓗᓇᐃᖅᓯᓚᐅᖅᐳᑦ ᓱᐴᖅᑐᖅᐸᖕᓂᕐᒥᓂᒃ1  
ᐃᒪᐃᓕᖓᓪᓗᓂᓕ, 74%−ᒋᔭᖏᑦ ᓄᓇᕗᒻᒥᐅᑦᐊᕐᕌᒍᓖᑦ 16−ᓂᒃ ᐅᖓᑖᓂᓘᓐᓃᑦ ᐅᖃᐅᓯᖃᓚᐅᖅᐳᑦ 
ᓱᐴᖅᑐᖅᐸᖕᓂᕐᒥᓂᒃ2. ᑕᕝᕚᑭᑐᕐᔪᐊᖅᐸᖕᓂᕆᔭᐅᔪᖅ ᓄᓇᕗᒻᒥ ᓇᓗᓇᙱᑦᑎᐊᕆᕗᖅ ᖃᔅᓯᐅᓂᖏᓐᓄᑦ 
ᓯᒡᒐᓖᑦ ᓂᐅᕐᕈᑕᐅᔪᑎᒍᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ, 2017-2018−ᒥ ᐃᒪᓐᓇ 
ᐅᓄᖅᑎᒋᓪᓗᑎᒃ, 59,115,520, ᑕᒪᓐᓇ ᐅᓄᖅᓯᒋᐊᕐᓂᖄᕐᔪᒃᖢᓂ (0.34%−ᒥᒃ) ᐊᕐᕌᓂᐅᓚᐅᖅᑐᒥᑦ345 
ᑭᓯᐊᓂᑦᑕᐅᖅ, ᑕᒪᒃᑯᐊ ᓯᒡᒐᓖᑦ ᓂᐅᕕᖅᑕᐅᕙᖕᓂᖏᑦ ᐅᓄᖅᓯᒋᐊᓚᐅᖅᑎᓪᓗᒋᑦ 2017-2018−ᒥ, 
ᓂᐅᕕᖅᑕᐅᕙᖕᓂᖏᓪᓕ ᓯᒡᒐᓖᖑᙱᑦᑐᑦ ᓱᐴᖅᑐᖅᑕᐅᕙᒃᑐᑦ, (ᓲᕐᓗ ᐃᒧᔭᒃᓴᖅ) 
ᓱᐴᖅᑐᖅᑕᐅᕙᙱᑦᑐᓪᓗ ᑕᕝᕚᑭᒥᙶᖅᑐᑦ (ᓲᕐᓗ ᑕᕝᕚᑭᑕᒐᖅ) ᐅᓄᕈᓐᓃᕆᐊᓚᐅᖅᐳᑦ 37.43%−ᒥᒃ 
ᐊᒻᒪᓗ 8.17%−ᒥᒃ ᑖᒃᑯᐊᒃ ᐊᑐᓂᑦ.  
 
ᐅᓄᕈᓐᓃᕆᐊᖅᓯᒪᓕᕋᓗᐊᖅᑎᓪᓗᒋᑦ ᓂᐅᕐᕈᑕᐅᕙᖕᓂᖏᑦ ᓱᐴᖅᑐᖅᑕᐅᕙᒃᑐᑦ ᓱᐴᖅᑐᖅᑕᐅᕙᙱᑦᑐᓪᓗ 
ᑕᕝᕚᑮᑦ, ᑕᕝᕚᑭᐅᑉ ᐊᑐᖅᑕᐅᕙᖕᓂᕆᔭᖏᑦ ᓄᓇᕗᒥ ᖁᑦᑎᒃᑐᒦᑉᐳᑦ, ᐅᖃᐅᓯᖃᕐᓂᕐᓗ ᑕᕝᕚᑭᐅᑉ 
ᐊᑐᖅᑕᐅᕙᖕᓂᕆᔭᖓᓄᑦ ᒥᑭᒡᓕᒋᐊᖅᑎᑦᑎᓂᕐᓗ ᐱᐅᙱᑦᑐᓂᒃ ᓴᖅᑭᑎᑦᑎᓕᖅᐸᖕᓂᖏᑦ ᓱᓕ 
ᐱᓕᕆᕝᕕᒋᔭᐅᔪᒥ ᓯᕗᓪᓕᖅᐸᐅᔾᔭᐅᓯᒪᕗᖅ. 
 

1 ᑖᓐᓇ ᖃᐅᔨᓴᕐᓂᖅ ᐃᓚᖃᙱᓚᖅ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᓂᒃ ᐅᖃᐅᓯᖃᓕᕌᖓᒥ ᑲᓇᑕᓕᒫᒥ ᐊᑐᖅᑕᐅᕙᒃᑐᓂᒃ. 
ᑕᐃᒪᐃᓐᓂᖓᓄᑦ, ᑖᓐᓇ ᐅᓂᒃᑲᐅᓯᐅᔪᖅ ᐊᑐᕆᐊᖃᖅᐳᖅ ᑎᑎᕋᖅᑕᐅᓯᒪᔪᓂᒃ ᐅᑯᓇᙵᑦ, ᐱᒋᔭᐅᔪᓂᑦ ᐱᐅᓂᖏᓐᓄᑦ 
ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᖅᓯᓂᕐᒧᑦ ᖃᐅᔨᓴᕐᓂᕆᔭᐅᔪᒥᑦ ᑕᕝᕚᑭᐅᑉ ᐊᑐᖅᑕᐅᕙᖕᓂᖓᓄᑦ ᓄᓇᕗᒻᒥ; ᑭᒡᓕᓯᓂᐊᖅᑏᑦ 
ᑲᓇᑕᒥᐅᓄᑦ, “ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓱᓕᔪᓄᑦ ᑎᑎᕋᖅᓯᒪᔪᖅ − ᓱᐴᖅᑐᖅᐸᖕᓂᕐᒧᑦ 2016-ᒥ ᒥᓂᔅᑕᕆᔭᐅᔪᖅ 
ᐃᖅᑲᓇᐃᔭᕐᕕᐅᕙᒃᑐᓄᑦ, 2017−ᒥ. 
2 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, "ᐱᒋᔭᐅᔪᓂᑦ ᐱᐅᓂᖏᓐᓄᑦ ᖃᐅᔨᒪᑦᑎᐊᓕᕐᓂᕐᒧᑦ ᖃᐅᔨᓴᖅᓯᓂᖅ," ᐃᖃᓗᐃᑦ, 2016−ᒥ. 
ᓄᓇᕘᓕᒫᖅ ᐊᕕᒃᓯᒪᓂᕆᔭᐅᔪᖅ ᐅᖃᐅᓯᖃᓚᐅᖅᐳᖅ ᓯᒡᒐᓕᓂᒃ ᓂᐅᕐᕈᑕᐅᕙᒃᑐᓂᒃ ᐊᑕᐅᓯᕐᒧᑦ ᓯᒡᒐᓖᒧᑦ ᐊᑕᐅᓯᕐᒧᑦ 
ᐊᕐᕌᒍᒋᔭᐅᔪᒧᑦ. 
4 ᓄᓇᕗᑦ ᒐᕙᒪᖓ, "ᑕᕝᕚᑭᐅᑉ ᓂᐅᕐᕈᑕᐅᕙᖕᓂᖓᓄᑦ ᓄᓇᓕᒃᑎᒍᑦ - 2015-2016−ᒥ," ᑮᓇᐅᔭᓕᕆᔨᒃᑯᑦ, 2016−ᒥ. 
5 ᓄᓇᕗᑦ ᒐᕙᒪᖓ, "ᑕᕝᕚᑭᐅᑉ ᓂᐅᕐᕈᑕᐅᕙᖕᓂᖓᓄᑦ ᓄᓇᓕᒃᑎᒍᑦ - 2016-2017−ᒥ," ᑮᓇᐅᔭᓕᕆᔨᒃᑯᑦ, 2017−ᒥ. 

ᖃᓄᐃᓕᖓᓕᕆᓚᐅᖅᑕᖏᑦ ᑕᕝᕚᑭᒥᒃ ᐊᐅᓚᑦᑎᕝᕕᖃᖅᐸᖕᓂᕐᒥᒃ ᐱᖁᔭᐅᑉ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᒪᒋᔭᒃᓴᖃᖅᓯᒪᕗᑦ ᐊᐅᓚᑦᑎᓂᕐᒥᒃ TCA−ᒥᒃ ᐊᑐᕆᐅᖃᕐᓂᕆᔭᖏᓐᓂᒡᓗ 
ᑕᐃᒪᙵᓂᑦ ᐊᑐᓕᖅᑎᑕᐅᓚᐅᖅᓯᒪᓂᖏᓐᓂᑦ 2004−ᒥ 2007−ᒥᓗ ᑭᖑᓕᕇᒃᑎᑕᐅᓪᓗᑎᒃ. 
ᑎᑭᑕᐅᔪᒪᓪᓗᐊᑕᖅᑐᑦ ᑕᒪᑐᒧᖓ TCA−ᒧᑦ ᒪᕐᕈᐃᓕᖅᑲᖓᕗᑦ: 

• ᐅᔾᔨᕐᓇᖅᓯᑎᑦᑎᓗᑎᒃ ᓴᐳᔾᔨᓯᒪᓗᑎᒡᓗ ᖃᓄᐃᙱᑦᑐᓐᓇᕐᓂᖏᓐᓂᒃ ᐃᓅᑦᑎᐊᕈᓐᓇᕐᓂᖏᓐᓄᓪᓗ 
ᓄᓇᕗᒻᒥᐅᑦ ᓇᓗᙱᑦᑎᐊᕐᓂᒃᑯᑦ ᑕᒪᒃᑯᐊ ᑭᒃᑯᑐᐃᓐᓇᓄᑦ ᐃᓂᒋᔭᐅᕙᒃᑐᑦ 
ᐃᖅᑲᓇᐃᔭᕐᕕᒋᔭᐅᕙᒃᑐᓪᓗ ᓱᐴᖅᑐᕐᓇᙱᒃᑲᓗᐊᕐᒪᖔᑕ; ᐊᒻᒪᓗ 

• ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᑕᕝᕚᑭᓂᒃ, ᐱᓗᐊᙳᐊᖅᖢᓂ ᒪᒃᑯᒃᑐᓄᑦ, 
ᐅᑯᑎᒎᓇᖅ ᐊᔪᖅᑎᑦᑎᓂᒃᑯᑦ ᑕᑯᒃᓴᐅᑎᑦᑎᓂᕐᒥᒃ ᓂᐅᕐᕈᑎᖃᕐᓂᕐᒥᒡᓗ ᑕᕝᕚᑭᓂᒃ. 

  
ᓄᓇᕗᒻᒥ ᑕᕝᕚᑭᒥᒃ ᐊᑐᓗᐊᕈᓐᓃᖅᑎᑦᑎᓇᓱᖕᓂᕐᒧᑦ ᖃᓄᐃᓕᐅᕈᑕᐅᔪᒪᔪᖅ ᐱᓕᕆᐊᒃᓴᐅᓂᐊᖅᖢᓂ 
ᑕᓯᐅᖅᓯᕗᖅ ᐊᑐᖅᑕᐅᔪᓐᓇᖅᖢᓂ ᑕᒪᐃᓐᓄᑦ ᑕᕝᕚᑭᒥᒃ ᐊᑐᓗᐊᕈᓐᓃᖅᑎᑦᑎᓂᕐᒧᑦ ᐱᓕᕆᓂᐅᕙᒃᑐᓂᒃ 
ᓄᓇᕗᒻᒥ. ᐃᓂᒋᔭᐅᔪᖅ ᐱᓕᕆᕝᕕᒋᔭᕆᐊᖃᖅᖢᓂ ᓇᓗᓇᐃᖅᑕᐅᔪᖅ ᑖᔅᓱᒪ ᐊᑐᖅᑕᐅᔫᑉ ᐃᓗᐊᓂ 
ᐱᐅᓯᑎᑎᑦᑎᒋᐊᕐᓂᐅᔪᖅ ᐊᑐᖅᑕᐅᔭᕆᐊᓕᖕᓂᒃ ᐊᑐᖅᑎᑦᑎᓪᓚᕆᖕᓂᕐᒥ. ᓄᓇᕗᒻᒥ ᑕᕝᕚᑭᒧᑦ 
ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑎᑦᑎᓂᕐᒧᓪᓗ ᐱᓕᕆᐊᖑᕙᒃᑐᖅ (TECP−ᖑᓂᕋᖅᑕᐅᒋᓪᓗᓂ) 
ᐱᒋᐊᖅᑕᐅᒪᐅᖅᐳᖅ ᑲᔪᓯᑎᑕᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᑐᕌᕆᕙᖃᖅᖢᓂᓗ ᑕᒪᓐᓇ 
ᓯᕗᒻᒧᐊᖅᑎᑉᐸᓪᓕᐊᔪᒪᓗᒍ ᐱᓕᕆᐊᕆᓂᐊᕐᓗᒍ.  

2017-18−ᒧᑦ TCA-ᒧᑦ ᐊᒃᑐᐊᓂᓕᖕᒧᑦ ᐱᕙᓪᓕᐊᓂᕆᔭᐅᔪᑦ  

ᓄᓇᕗᒻᒥ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒃᑎᑦᑎᓂᕐᒧᓪᓗ ᐱᓕᕆᐊᖑᕙᒃᑐᖅ 
ᑖᓐᓇ TECP-ᖑᓂᕋᖅᑕᐅᔪᖅ ᐱᓕᕆᐊᖑᔪᒃᓴᐅᕗᖅ ᑐᕌᒐᑎᑕᐅᓪᓗᓂ ᐱᐅᓯᒋᐊᖅᑎᑦᑎᔪᒪᓂᕐᒧᑦ 
ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ ᒪᓕᒃᐸᖕᓂᖏᓐᓂᒃ TCA-ᒥᒃ ᒪᓕᒃᑕᐅᔭᕆᐊᖃᖅᑐᖁᑎᖏᓐᓂᒡᓗ. 
ᑕᕝᕚᑭᒥᒃ ᖃᐅᔨᓴᖅᑏᑦ ᑎᓕᐅᕆᓚᐅᖅᐳᑦ ᐃᓱᒪᖅᓱᕐᓗᑎᒃ ᒪᓕᒃᑐᖃᕋᔭᕐᓂᖓᓂᒃ ᐃᓕᓐᓂᐊᕐᓂᒃᑯᑦ 
ᐱᓕᕆᕝᕕᖃᕐᓂᒃᑯᓪᓗ ᐱᓕᕆᐊᖑᕙᒃᑐᓄᑦ ᑕᐃᒪᐃᓕᐅᖃᑎᒋᓗᒋᑦ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ. 
ᐱᖓᓱᐃᓕᖅᑲᖓᔪᑦ ᐊᑐᖅᑕᐅᕙᓪᓕᐊᕙᒃᑐᑦ TECP−ᒥ ᐅᑯᐊᖑᕗᑦ: 

• ᐱᓕᕆᐊᖑᓂᖓ I(2014-15) ᐋᖅᑭᒃᓱᐃᓂᖅ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒥᒃ 
ᐱᓕᕆᖃᑎᖃᕐᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ  

• ᐱᓕᕆᐊᖑᓂᖓ II (2015-16-ᒥ) ᑲᔪᓯᑎᑦᑎᓂᖅ ᑕᕝᕚᑭᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᖃᑎᖃᕐᓂᕐᒧᓪᓗ ᐊᔪᕈᓐᓃᖅᓴᖅᑎᑦᑎᓂᕐᒥᒃ  

• ᑭᖑᓪᓕᖅᐹᖓ ᐱᓕᕆᐊᖑᓂᖓᑕ (2016-17−ᒥ): ᐱᕙᒌᔭᕐᓂᖅ ᑕᕝᕚᑭᒥᒃ ᓂᐅᕐᕈᑎᖃᖅᐸᓂᕐᒧᑦ 
ᖃᐅᔨᓴᕐᓂᕆᔭᐅᔪᓄᑦ 

 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐊᐅᓚᑦᑎᓂᕐᒧᑦ ᖃᕆᑕᐅᔭᒃᑰᕈᓐᓇᐅᑏᑦ 
ᐱᑖᕆᔭᐅᓚᐅᖅᐳᑦ 2016−ᒥ. ᖃᐅᔨᓴᖅᓯᓂᕐᒧᑦ ᑎᑎᕋᕆᐊᓖᑦ ᖃᕆᑕᐅᔭᒥᑦ ᐱᔭᐅᓚᐅᖅᐳᑦ 
ᐊᓯᔾᔨᕆᐊᖅᑕᐅᓪᓗᑎᒡᓗ ᑖᒃᑯᓇᓂ ᖃᕆᑕᐅᔭᒃᑰᕈᓐᓴᐅᑎᓂ ᐊᕐᕌᒍᓂ ᑭᖑᓂᑦᑎᐊᖏᓐᓂ. ᑕᒪᒃᑯᐊ 
ᑎᑎᕋᕆᐊᓖᑦ ᐋᖅᑭᒃᓱᖅᑕᐅᓯᒪᓚᐅᖅᐳᑦ ᓇᓗᙱᑦᑎᐊᕈᒪᓂᕐᒧᑦ ᑎᑎᖃᖅᑕᐅᕙᓪᓕᐊᔪᑦ 

ᑲᑎᑕᐅᕙᓪᓕᐊᓂᖏᑦ ᑕᑯᒃᓴᐅᑦᑎᐊᕋᓗᐊᕐᒪᖔᑕ, ᑕᒻᒪᖅᑕᖅᓯᒪᙱᒃᑲᓗᐊᕐᒪᖔᑕ 
ᐊᑕᐅᓯᓐᓇᒃᑰᖅᑎᑕᐅᓯᒪᒐᓗᐊᕐᒪᖔᑕᓗ ᑕᒪᐃᓐᓄᑦ ᓯᕗᓂᒃᓴᒥ ᑕᕝᕚᑭᒥᒃ ᖃᐅᔨᓴᕐᓂᐅᖃᑦᑕᓛᖅᑐᓂ.  
 
2017-18−ᒥ ᑕᕝᕚᑭᒧᑦ ᖃᐅᔨᓴᖅᑏᑦᐱᒋᐊᖅᑎᑦᑎᓚᐅᖅᐳᑦ ᖃᐅᔨᓴᖅᓯᕝᕕᖃᓪᓚᑦᑖᖅᐸᖕᓂᕐᒥᒃ 
ᑕᕝᕚᑭᓂᒃ. ᐃᓚᖓᒍᑦ ᐱᔾᔪᑎᖃᖅᖢᓂ ᐊᑐᖅᑕᐅᒐᔪᒃᑐᒥᒃ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᑦ 
ᐃᖅᑲᓇᐃᔭᖅᑎᖏᑕ ᐊᓯᔾᔨᕋᔪᖕᓂᖏᓐᓄᑦ, ᐊᒥᓱᑦ ᓂᐅᕕᕐᕕᐅᕙᒃᑐᑦ ᐃᓕᓐᐊᖅᑎᑕᐅᓚᐅᙱᓚᑦ 
ᐱᓕᕆᕝᕕᐅᓚᐅᙱᓚᓪᓗ ᓂᕆᐅᒋᔭᐅᔪᑎᑐᑦ. ᖄᒃᑲᓐᓂᐊᒍᑦ ᐊᔪᕈᓐᓃᖅᓴᖅᑐᖃᕆᐊᖃᒃᑲᓐᓂᕐᓂᕐᖅᐸᑦ, 
ᑕᒪᓐᓇ ᐱᓕᕆᐊᖑᑎᑕᐅᓚᐅᖅᐳᖅ ᖃᐅᓕᓴᖅᑐᖃᕐᓂᖓᓂ ᑎᑎᖃᖅᓯᒪᓕᖅᑎᑕᐅᓪᓗᓂᓗ 
ᖃᕆᑕᐅᔭᕈᓐᓇᐅᑎᓂ ᐱᓕᕆᔾᔪᑎᓂ.  
 
TECP−ᒧᑦ ᐱᓕᕆᐊᖃᖅᐸᓪᓕᐊᕙᖕᓂᕐᒧᑦ ᒪᒃᐱᖅᑐᒐᕆᔭᐅᔪᖅ ᐋᖅᑭᒃᒋᐊᖅᑕᐅᒃᑲᓐᓂᓚᐅᖅᐳᖅ 2017-
18-ᒥ. ᑖᓐᓇ ᒪᒃᐱᖅᑐᒐᖅ ᓇᓗᓇᐃᔭᐃᕗᖅ ᑲᒪᒋᔭᒃᓴᕆᔭᐅᔪᓂᒃ ᑕᕝᕚᑭᒥᒃ ᖃᐅᔨᓴᖅᓯᕙᒃᑐᓄᑦ 
ᓇᓗᙱᑦᑎᐊᕈᒪᓂᕐᒧᑦ ᓇᓕᒧᒃᓱᖅᑐᓂᒃ ᐊᑕᐅᓰᓐᓇᓕᔪᓂᒡᓗ TCA−ᒥᒃ ᐊᑐᖅᑎᑦᑎᓪᓚᕆᒃᐸᖕᓂᕐᒥᒃ. 
ᑐᕌᒐᕆᔭᐅᔪᑦ ᐋᖅᑭᒃᓱᐃᕙᓪᓕᐊᓂᐅᔪᒪᕗᖅ ᓴᙱᔪᓂᒃ ᐱᓕᕆᖃᑎᖃᖅᐸᖕᓂᕆᔭᐅᔪᓂᒃ ᐅᑯᓄᖓ, 
ᑕᕝᕚᑭᒥᒃ ᖃᐅᔨᓴᖅᑎᐅᕙᒃᑐᓂᒃ, ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓂᒃ, ᓄᓇᓕᖕᓂᓗ ᐱᖃᖃᑕᐅᔪᓂᒃ. 
 
ᐊᔪᕈᓐᓃᖅᑕᐅᕙᒃᑐᓂᒃ ᐋᖅᑭᒃᓱᐃᕙᓪᓕᐊᓂᖅ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᓐᓂᐊᖅᑎᑦᑎᕙᓪᓕᐊᖏᓐᓇᓚᐅᕆᕗᑦ ᐅᔾᔨᕈᓱᓕᖅᑎᑦᑎᕙᓪᓕᐊᓪᓗᑎᒡᓗ 
ᐱᔾᔪᑕᐅᔪᓄᑦ ᓇᓗᓇᐃᔭᖅᑕᐅᓯᒪᔪᓄᑦ TCA−ᒥ. 2017-18−ᒥ ᑕᐅᑐᒐᖃᓪᓗᐊᑕᕐᓂᐅᓚᐅᖅᑐᖅ 
ᐋᖅᑭᒃᓱᐃᕙᓪᓕᐊᓂᕐᒥᒃ ᐊᔪᕈᓐᓃᖅᑕᐅᓯᒪᔪᓂᒃ ᐊᔪᙱᓐᓂᕆᔭᐅᔪᓂᒡᓗ ᐅᑯᓇᓂ ᑕᒪᐃᖕᓂ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒋᔭᐅᕙᒃᑐᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ 
ᖃᓄᐃᙱᑦᑐᓐᓇᕐᓂᕐᒧᓪᓗ ᐱᓕᕆᔨᓂ ᐅᖃᐅᓯᖃᖁᓪᓗᒋᑦ ᐃᓗᓕᖏᓐᓂᒃ TCA ᓲᕐᓗ 
ᑭᒡᓕᒋᔭᐅᑎᑕᐅᕙᒃᑐᑦ ᐅᖓᑖᓄᐊᕆᐊᖃᙱᑦᑐᑦ ᐊᕐᕌᒍᒋᔭᐅᔪᕐᓗ ᒪᓕᒐᑎᒎᖓᓪᓗᓂ 
ᓂᐅᕕᕈᓐᓇᕐᓂᐊᕐᓗᓂ.  
 

ᐃᓱᓕᓐᓂᖓ  
ᐊᑐᕈᓐᓇᑦᑎᐊᖅᑐᒥᒃ ᐊᐅᓚᑦᑎᕝᕕᖃᕐᓂᖅ ᐊᑐᓪᓇᓚᕆᒃᑎᑦᑎᓂᕐᓗ TCA−ᒥᒃ 
ᒪᓕᒋᐊᖃᖅᑐᖁᑎᖏᓐᓂᒡᓗ ᐱᒻᒪᕆᐊᓘᒋᓐᓇᖅᐳᑦ ᐃᓚᒋᔭᐅᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓇᔪᒃᑕᖏᓐᓂ ᒥᑭᒡᓕᒋᐊᖅᑎᑦᑎᔪᒪᓪᓗᑎᒃ ᑕᕝᕚᑭᐅᑉ ᐋᓐᓂᖅᑎᕆᓂᕆᕙᒃᑕᖏᓐᓂᒃ ᓄᓇᕗᒻᒥ. 2017-
18−ᒥ ᐱᐅᓯᒋᐊᖅᑎᑦᑎᓃᑦ ᐊᐅᓚᓂᕆᔭᖓᓄᑦ TCA ᐊᓂᒍᖅᑎᑕᐅᓚᐅᖅᐳᑦ ᐅᑯᑎᒎᓇᖅ: 

• ᐆᒻᒪᕆᒃᓯᑎᑦᑎᓪᓗᑎᒃ ᑐᓴᐅᒪᑎᑦᑎᕙᖕᓂᕐᒥᒃ ᑎᓕᐅᖅᑕᐅᑎᒃᑲᓗᐊᖅᖢᓂᓗ ᒪᓕᖕᓂᕆᔭᐅᔪᒥᒃ 
ᑕᒪᒃᑯᓄᖓ ᑕᕝᕚᑭᒥᒃ ᓂᐅᕐᕈᑎᖃᖅᐸᒃᑐᓄᑦ;ᐊᒻᒪᓗ 

• ᐊᑕᐅᓰᓐᓇᒃᑰᓕᖅᑎᑦᑎᓂᖅ ᑕᕝᕚᑭᒥᒃ ᖃᐅᔨᓴᑏᑦ ᐊᑐᖅᑎᑦᑎᓪᓚᕆᖕᓂᕐᒧᑦ ᐊᑐᖅᐸᒃᑕᖏᓐᓂᒃ. 
 
ᑐᕌᕆᔭᐅᔪᑦ TCA−ᒧᑦ ᐅᑯᐊᖑᕗᑦ, ᓴᐳᔾᔨᓯᒪᔪᒪᓪᓗᓂ ᑭᒃᑯᑐᐃᓐᓇᓂᒃ ᐊᕙᑎᒥ ᑕᕝᕚᑭᐅᑉ 
ᐳᔪᕆᕙᒃᑕᖓᓂᒃ ᑭᒃᑯᑐᐃᓐᓇᓄᑦ ᐃᓂᒋᔭᐅᓲᑦ ᐃᓗᖏᓐᓂ ᐊᕙᑎᖏᓐᓂᓗ, ᐃᖅᑲᓇᐃᔭᕐᕕᒋᔭᐅᔪᓂᓗ 
ᐱᔪᒥᓇᕈᓱᒃᑎᙱᓪᓗᒋᓪᓗ ᒪᒃᑯᒃᑐᑦ ᐱᒋᐊᕋᔭᕐᓂᕐᒥᒃ ᑕᕝᕚᑭᒥᒃ ᐊᑐᕐᓂᕐᒥᒃ. ᓄᓇᕗᑦ ᒐᕙᒪᖓ 

ᐱᓕᕆᐊᖃᐃᓐᓇᕈᒪᕗᑦ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒃ TCA−ᑯᑦ ᑎᑭᑦᑐᒪᔭᖏᓐᓂᒃ, ᑕᒪᓐᓇᓗ 
ᑕᓯᐅᖅᑕᐅᓗᓂ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐊᓐᓂᕆᔭᖏᓐᓂᒃ, ᒥᑭᒡᓕᒋᐊᖅᑎᑦᑎᔪᒪᓂᕐᒧᑦ ᑕᕚᑭᒥᒃ 
ᐊᒃᑐᐊᓂᓕᖕᓄᑦ ᐋᓐᓂᐊᖃᕐᓇᙱᑐᓕᕆᓂᕐᒥ ᖁᐊᖅᓵᕐᓇᖠᕈᓐᓇᖅᑐᓂᒃ ᑕᒪᐃᓐᓂᑦᑎᐊᖅ 
ᓄᓇᕗᒻᒥᐅᓕᒫᓂ.  

